
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասը՝ Հայաստանի Հանրապետության կառավարությունը որոշում է.
1.  «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքում կատարել վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2018 թվականի պետական բյուջեի կատարումն ապահովող միջոցառումների մասին» N1515-Ն որոշման NN 3, 4, 5, 11 և 12 հավելվածներում կատարել փոփոխություններ և լրացումներ համաձայն սույն որոշման NN 1-4  հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:




Հիմնավորում
«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման

1. Իրավական ակտի անհրաժեշտությունը (նպատակը).
Հարկ վճարողների կողմից ակցիզային դրոշմանիշերի պահանջվող քանակների ավելացման պատճառով պետական եկամուտների կոմիտեի կողմից լրացուցիչ քանակների տրամադրման ապահովումը:
2. Կարգավորման հարաբերությունների ներկա վիճակը և առկա խնդիրները.
Հայաստանի Հանրապետության պետական եկամուտների կոմիտեի կողմից 2018թ. պետբյուջեով նախատեսված 131.695.200 դրամ գումարով 2019 թվականին ձեռք է բերվել 14.070.000 հատ ալկոհոլային խմիչքի ակցիզային դրոշմանիշեր: Հիմք է ընդունվել «2018» թվագրումով ձեռքբերված ակցիզային դրոշմանիշերի արժեքը, յուրաքանչյուր 1000 հատ դրոշմանիշի արժեքը եղել է՝ ալկոհոլային խմիչքի համար 9360 դրամ:
2019 թվականի  տաս ամիսների ընթացքում հարկ վճարողներին տրամադրվել է 22.162.652 հատ ալկոհոլային խմիչքի ակցիզային դրոշմանիշեր, որը գերազանցում է նախորդ տարիներին տրամադրված խմբաքանակներին: 2016 թվականին տրամադրվել է 16.344.784 հատ, 2017 թվականին ՝ 20.484.122 հատ; 2018 թվականին ՝ 19.415.521 հատ:
Պետական եկամուտների կոմիտեում առկա փաստացի մնացորդը չի բավարարի կանխատեսվող պահանջարկը, մինչև նոր խմբաքանակի ձեռքբերումը:
3. Առկա խնդիրների առաջարկվող լուծումները.
Հաշվի առնելով այն հանգամանքը, որ 2020 թվականին ակցիզային դրոշմանիշերի ձեռքբերման գործընթացն իրականացնելու համար անհրաժեշտ է առնվազն երեքից չորս ամիս ժամանակ, ուստի  անհրաժեշտություն է առաջացել ձեռքբերելու լրացուցիչ չորս միլիոն հատ ակցիզային դրոշմանիշեր: Նշված չափաքանակի ձեռքբերման համար կպահանջվի շուրջ 37,44 մլն դրամ (4 000000 X 9.36 = 37.440.000 դրամ): Նշված գումարը առաջարկվում է ապահովել ՀՀ ՊԵԿ-ի գծով ՀՀ 2019 թվականի պետական բյուջեով նախատեսված ծախսային ծրագրերի վերաբաշխման միջոցով (ս/թ նոյեմբերի 27-ի դրությամբ ներքին գործուղումներ հոդվածով առկա տնտեսումների հաշվին): 
4. Կարգավորման առարկան.
Հարկ վճարողների կողմից պահանջվող ակցիզային դրոշմանիշերի տրամադրման անընդհատության գործընթացի ապահովման անհրաժեշտությունը:
5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Հայաստանի Հանրապետության պետական եկամուտների կոմիտեի կողմից:
6. Իրավական ակտի կիրառման դեպքում ակնկալվող արդյունքը.
Բավարար քանակի ակցիզային դրոշմանիշերի ապահովումը պետական եկամուտների կոմիտեում, մինչ 2020 թվականի ընթացքում նոր խմբաքանակի ձեռքբերման գործընթացի իրականացումը: 


ՏԵՂԵԿԱՆՔ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
 
«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ

«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների փոփոխության չի հանգեցնում:

